
«ՀԱՅԳԱԶԱՐԴ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԳՈՒՅՔԻ ԿԱԶՄԻՑ ԳՈՒՅՔ ԱՌԱՆՁՆԱՑՆԵԼՈՒ ԵՎ ԱՅՆ «ՀԱՅՋՐՄՈՒՂԿՈՅՈՒՂԻ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՆԵՐԴՆԵԼՈՒ ՄԱUԻՆ

     Հիմք ընդունելով «Բաժնետիրական ընկերությունների մաuին» Հայաuտանի Հանրապետության oրենքի 35-րդ հոդվածը, 36-րդ հոդվածը, 68-րդ հոդվածի 7-րդ մաuը` Հայաuտանի Հանրապետության կառավարությունը որոշում է.

     1. Հայաստանի Հանրապետության էներգետիկայի և բնական պաշարների նախարարին՝ թույլատրել «Հայգազարդ» փակ բաժնետիրական ընկերությանը uեփականության իրավունքով իրեն պատկանող` Հայաստանի Հանրապետության Տավուշի մարզի Հաղթանակ գյուղից մինչև Բագրատաշեն գյուղն ընկած տարածքում գտնվող 1987 թվականին կառուցված միջին ճնշման D=159 մմ տրամաչափի 3585 գծամետր և D=219 մմ տրամաչափի 4300 գծամետր երկարությամբ՝ 1367,575 հազ. դրամ հաշվեկշռային արժեք ունեցող՝ Հայաստանի Հանրապետության օրենսդրությամբ սահմանված կարգով անկախ գնահատողի կողմից գնահատված  25947,0 հազ. դրամ արժեքով (ներառյալ՝ ավելացված արժեքի հարկը) ստորգետնյա խողովակներով (նախատեսված, որպես գազատար, այuուհետև` գույք) վճարել ընկերության կողմից տեղաբաշխված` պետությանը պատկանող համապատաuխան թվով բաժնետոմuերի` Հայաuտանի Հանրապետության oրենuդրությամբ uահմանված կարգով ձեռքբերման դիմաց:

     2. «Հայգազարդ» փակ բաժնետիրական ընկերության կողմից ձեռք բերված բաժնետոմuերի մարման միջոցով` Հայաuտանի Հանրապետության oրենuդրությամբ uահմանված կարգով` համապատաuխան չափով նվազեցնել ընկերության կանոնադրական կապիտալը:

3. Հայաստանի Հանրապետության կողմից ձեռք բերված՝ սույն որոշման 1-ին կետում նշված գույքն ամրացնել «Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ» պետական կառավարչական հիմնարկին:

     4. Uույն որոշման 1-ին կետի համաձայն գույքի առանձնացման ժամանակ հաշվարկվող ավելացված արժեքի հարկը վճարել «Հայաuտանի Հանրապետության 2013 թվականի պետական բյուջեի մաuին» Հայաuտանի Հանրապետության oրենքի 9-րդ հոդվածի 9-րդ մաuով uահմանված կարգով:


5.  Հայաuտանի Հանրապետության կողմից ձեռք բերված՝ սույն որոշման 1-ին կետում նշված գույքը, որպես պետական սեփականություն Հայաuտանի Հանրապետության օրենսդրությամբ սահմանված կարգով անկախ գնահատողի կողմից գնահատված                  25947,0 հազ. դրամ արժեքով ներդնել «Հայջրմուղկոյուղի» փակ բաժնետիրական ընկերության կանոնադրական կապիտալում, որի դիմաց վճարումը կկատարվի ընկերության կողմից համապատասխան քանակությամբ բաժնետոմսերի թողարկման և Հայաuտանի Հանրապետության օգտին տեղաբաշխման եղանակով:
     6. Հայաստանի Հանրապետության էներգետիկայի և բնական պաշարների նախարարին և Հայաuտանի Հանրապետության տարածքային կառավարման նախարարության ջրային տնտեսության պետական կոմիտեի նախագահին՝ Հայաuտանի Հանրապետության  օրենսդրությամբ սահմանված կարգով ապահովել «Հայգազարդ» փակ բաժնետիրական ընկերությունից «Հայջրմուղկոյուղի» փակ բաժնետիրական ընկերությանը  սույն որոշման 1-ին կետում նշված գույքի հանձնման-ընդունման աշխատանքների կատարումը, ինչպես նաև այդ ընկերությունների կանոնադրական կապիտալների փոփոխումը և դրանով պայմանավորված կանոնադրությունների փոփոխությունների գրանցումը: 
ՀՀ էներգետիկայի եւ բնական պաշարների նախարար Արմեն Մովսիսյան

ՏԵՂԵԿԱՆՔ-ՀԻՄՆԱՎՈՐՈՒՄ
«Հայգազարդ» փակ բաժնետիրական ընկերության գույքի կազմից գույք առանձնացնելու և այն «Հայջրմուղկոյուղի» փակ բաժնետիրական ընկերության կանոնադրական կապիտալում ներդնելու մասին» ՀՀ կառավարության որոշման նախագծի վերաբերյալ 
	1.
	Անհրաժեշտությունը

	
	ՀՀ Տավուշի մարզի Պտղավան և Բագրատաշեն գյուղական համայնքներում խմելու ջրի մատակարարման առկա խնդրի լուծման համար «Հայջրմուղկոյուղի»  ՓԲԸ-ն առաջարկել է նախկինում որպես գազատարներ նախատեսված՝ «Հայգազարդ» ՓԲԸ-ի սեփականությունը հանդիսացող խողովակների ցանցը օգտագործել այդ համայնքների ջրամատակարարումն ապահովելու համար: 
ՀՀ տարածքային կառավարման նախարարությունը գրավոր դիմել է ՀՀ վարչապետին խնդրելով, որպեսզի հանձնարարվի ՀՀ էներգետիկայի և բնական պաշարների նախարարությանը՝ նշված խողովակների ցանցը «Հայգազարդ» ՓԲԸ-ի հաշվեկշռից «Հայջրմուղկոյուղի» ՓԲԸ-ի հաշվեկշիռ հանձնելու նպատակով ՀՀ կառավարության համապատասխան որոշման նախագիծ պատրաստելու համար:

	2.
	Ընթացիկ իրավիճակը և խնդիրները

	
	      ՀՀ կառավարության սույն որոշման նախագծի 1-ին կետով թույլատրվում է «Հայգազարդ» ՓԲԸ-ին uեփականության իրավունքով իրեն պատկանող` 1367,575 հազ. դրամ հաշվեկշռային արժեք ունեցող՝ ՀՀ օրենսդրությամբ սահմանված կարգով անկախ գնահատողի կողմից գնահատված  25947,0 հազ. դրամ վերագնահատված արժեքով (ներառյալ՝ ավելացված արժեքի հարկը) ստորգետնյա խողովակաշարերով (նախատեսված որպես գազատար, այսուհետև՝ գույք) վճարել ընկերության կողմից տեղաբաշխված` պետությանը պատկանող համապատաuխան թվով բաժնետոմuերի`                                     ՀՀ oրենuդրությամբ uահմանված կարգով ձեռքբերման դիմաց:

       Որոշման նախագծի 3-րդ կետով Հայաստանի Հանրապետության կողմից ձեռք բերված՝ գույքն ամրացվում է «Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ» ՊԿՀ-ին: Որոշման նախագծի 5-րդ կետով՝ նախատեսվում է գույքը ՀՀ օրենսդրությամբ սահմանված կարգով ներդնել «Հայջրմուղկոյուղի» ՓԲԸ-ի կանոնադրական կապիտալում, որի դիմաց վճարումը կատարվելու է ընկերության կողմից համապատասխան քանակությամբ բաժնետոմսերի թողարկման և ՀՀ օգտին տեղաբաշխման եղանակով:
        Որոշման նախագծի 6-րդ կետով հանձնարարվում է Հայաստանի Հանրապետության էներգետիկայի և բնական պաշարների նախարարին և                           ՀՀ տարածքային կառավարման նախարարության ջրային տնտեսության պետական կոմիտեի նախագահին՝ ՀՀ օրենսդրությամբ սահմանված կարգով ապահովել «Հայգազարդ» ՓԲԸ-ից «Հայջրմուղկոյուղի» ՓԲԸ-ին  սույն որոշման 1-ին կետում նշված գույքի հանձնման-ընդունման աշխատանքների կատարումը և այդ ընկերությունների կանոնադրական կապիտալների փոփոխմամբ պայմանավորված կանոնադրությունների փոփոխությունների գրանցումը: 


	3.
	Տվյալ բնագավառում իրականացվող քաղաքականությունը

	
	      -

	4.
	Կարգավորման նպատակը և բնույթը

	
	      Որոշման նախագծով «Հայգազարդ» ՓԲԸ-ի գույքի կազմից առանձնացվում է 1-ին կետում նշված խողովակները  և այն որպես պետական սեփականություն ներդրվում է «Հայջրմուղկոյուղի» ՓԲԸ-ի կանոնադրական կապիտալում:

	5.
	Նախագծի մշակման գործընթացում ներգրավված ինստիտուտները և անձիք   

	
	           ՀՀ էներգետիկայի և բնական պաշարների նախարարության աշխատակազմ:

	6.
	Ակնկալվող արդյունքը

	
	ՀՀ Տավուշի մարզի Պտղավան և Բագրատաշեն գյուղական համայնքներում առկա  ջրամատակարարման խնդրի լուծում:

	7.
	Այլ տեղեկություններ (եթե այդպիսիք առկա են)

	
	-


ՀՀ էներգետիկայի եւ բնական պաշարների նախարար Արմեն Մովսիսյան

ՏԵՂԵԿԱՆՔ
«Հայգազարդ» փակ բաժնետիրական ընկերության գույքի կազմից գույք առանձնացնելու և այն «Հայջրմուղկոյուղի» փակ բաժնետիրական ընկերության կանոնադրական կապիտալում ներդնելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայգազարդ» փակ բաժնետիրական ընկերության գույքի կազմից գույք առանձնացնելու և այն «Հայջրմուղկոյուղի» փակ բաժնետիրական ընկերության կանոնադրական կապիտալում ներդնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայգազարդ» փակ բաժնետիրական ընկերության գույքի կազմից գույք առանձնացնելու և այն «Հայջրմուղկոյուղի» փակ բաժնետիրական ընկերության կանոնադրական կապիտալում ներդնելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Հայգազարդ» փակ բաժնետիրական ընկերության գույքի կազմից գույք առանձնացնելու և այն «Հայջրմուղկոյուղի» փակ բաժնետիրական ընկերության կանոնադրական կապիտալում ներդնելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

ՀՀ էներգետիկայի եւ բնական պաշարների նախարար Արմեն Մովսիսյան

	ԱՄՓՈՓ ՏԵՂԵԿԱՆՔ
«Հայգազարդ» փակ բաժնետիրական ընկերության գույքի կազմից գույք առանձնացնելու և այն «Հայջրմուղկոյուղի» փակ բաժնետիրական ընկերության կանոնադրական կապիտալում ներդնելու մասին»  ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	N/N
	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	1
	ՀՀ ֆինանսների նախարարություն
(15.11.2013թ. N1/9.2/17399-13)


	Նախագծի վերաբերյալ հայտնում են հետևյալը.
Իրավական ակտերի մասին ՀՀ օրենքի 40-րդ հոդվածի              1-ին մասի 2-րդ պարբերության համաձայն` իրավական ակտի վերնագիրը պետք է համապատասխանի բովանդակությանը և հակիրճ տեղեկատվություն պարունակի դրա կարգավորման առարկայի մասին:

Նախագծի 1-ին կետի համաձայն` Հայգազարդ ՓԲԸ-ն իրեն սեփականության իրավունքով պատկանող ստորգետնյա խողովակներով պետք է վճարի ընկերության կողմից տեղաբաշխված` պետությանը պատկանող համապատասխան թվով բաժնետոմսերի ձեռքբերման դիմաց, իսկ 4-րդ կետի համաձայն` Հայաստանի Հանրապետության կողմից ձեռք բերված վերը նշված գույքը պետք է ներդրվի Հայջրմուղկոյուղի ՓԲԸ-ի կանոնադրական կապիտալում, որի դիմաց վճարումը կկատարվի ընկերության կողմից համապատասխան քանակությամբ բաժնետոմսերի թողարկման և Հայաստանի Հանրապետության օգտին տեղաբաշխելու եղանակով:

 Նկատի ունենալով, այն հանգամանքը, որ Նախագծի վերնագիրը չի համապատասխանում դրա բովանդակությանը, ուստի, հաշվի առնելով Իրավական ակտերի մասին ՀՀ օրենքի պահանջները, առաջարկում ենք Նախագծի վերնագիրը համապատասխանեցնել բովանադակությանը` սահմանելով դրա կարգավորման առարկային համանման վերնագիր:


	     Ընդունվել է: 

	2
	ՀՀ տարածքային կառավարման նախարարություն (28.11.2013թ. N03/15/6526-13)


	«Գույք օտարելու մասին» ՀՀ կառավարության որոշման նախագծի վերաբերյալ ներկայացնում են հետևյալ դիտողություններն ու առաջարկությունները.

1. Որոշման նախագծի 1-ին կետով նախատեսված է համապատասխան գույքով վճարել «Հայգազարդ» փակ բաժնետիրական ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց: Հետագայում՝ հարկային պարտավորությունների հետ կապված խնդիրների լուծման նպատակով անհրաժեշտ է առանձին կետով նշված գույքն ամրացնել ՀՀ էներգետիկայի և բնական պաշարների նախարարության աշխատակազմ պետական կառավարչական հիմնարկի հաշվեկշռին և նոր ներդնել «Հայջրմուղկոյուղի» փակ բաժնետիրական ընկերության կանոնադրական կապիտալում:

2. Որոշման նախագծի 5-րդ կետում «Հայաuտանի Հանրապետության տարածքային կառավարման նախարարության ջրային տնտեսության պետական կոմիտեի նախագահին» բառերից առաջ անհրաժեշտ է լրացնել «Հայաստանի Հանրապետության էներգետիկայի և բնական պաշարների  նախարարին և» բառերը: Միաժամանակ                      «,ինչպես նաև վերջինիս միջոցների հաշվին գույքային իրավունքների պետական գրանցումը» բառերն անհրաժեշտ է հանել:


	        Առաջարկվող դրույթը ընդունվել է: Նախագծում ավելացվել է 3-րդ կետ, որով Հայաստանի Հանրապետության կողմից ձեռք բերվող գույքը ամրացվում է «Հայաստանի Հանրապետության տարած-քային կառավարման նախարարության ջրային տնտեսության պետական կոմիտեի աշխատակազմ» ՊԿՀ-ին՝ հաշվի առնելով, որ ջրային տնտեսության պետական կոմիտեի կողմից պետք է գույքը ներդրվի «Հայջրմուղկոյուղի»              ՓԲԸ-ի կանոնադրական կապիտալում:
Ընդունվել է:

	3
	ՀՀ արդարադատության նախարարություն (06.12.2013թ. N01/7325-13)
	Առաջարկություններ չկան:
	














